
					Gwirwyd y dudalen hon
emynnau cyntaf yn llythyrau Ann Griffiths ato, a'r rhai diweddaf gan Ruth oddiar ei chof.

Ceir hanes Ann Griffiths yn erthygl John Hughes yn y Traethodydd, Hydref, 1846; ac yn y Cofiant ysgrifennodd Morris Davies cyn 1865. Yn Cymru 1906 bydd hynny o weddillion ellir loffa yn awr am dani hi a'i chyfoedion, oddiar ysgrifau a thraddodiad.

Yn y gyfrol hon wele emynnau a llythyrau Ann Griffiths, hyd y medrir eu rhoddi yn awr, fel yr ysgrifennodd hi ei hun hwy. Ar adeg ei chanmlwyddiant y mae'n llawenydd imi fedru cyflwyno'r emynnau byw cariadlawn, am y tro cyntaf erioed, fel y canodd Ann Griffiths hwy[1].

Haedda'r Parch. Edward Griffiths ddiolch Cymru am ei ofal am ysgriflyfrau bore oes John Hughes, a'm diolch innau am y fraint o'u darllen a'u cyhoeddi.

 OWEN M. EDWARDS. Coleg Lincoln, Rhydychen,


Medi 29, 1905
	↑ Y mae'r emynnau yn union fel y maent yn llyfr John Hughes, ond fod atalnodau a phrif lythrennau wedi eu rhoi o'r newydd. Y mae'r gwallau yma i gyd, ac y mae'r emynnau fel yr oeddynt cyn i neb feddwl am eu cywiro i'r cyhoedd a'r wasg. Wele fynegai i'r llinellau cyntaf fel y ceir hwy yn y llyfrau hymnau.

		 Golygwyd y dudalen hon ddiwethaf ar 15 Rhagfyr 2023, am 16:11.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

